
Ernesto Gonzalez Castro  Historialaria

«Hamar urteko dokumentazio eta
ikerketaren ondorioa da liburua» 
‘Orendain, Txindoki eta Oriaren artean’lana idatzi du 
71 urteko galiziarrak; eskualdeko herri honen inguruan
beste bi liburu argitaratzea ere gustatuko litzaioke

Historiari buruzko interesak bultzatuta eta Orendainen
jaio zen bere emazteari omenaldia egiteko asmoz,
«irakurtzeko erraza ez den» liburua argitaratu du q4

Orendaingo udaletxea balio historiko handiko eraikina dela dio Ernesto Gonzalezek. I. GARCIA

Plaza inguruko kalea
oinezkoentzat
izango da datozen
hilabeteetan
Otsailean hasiko dituzte lanak; autoarekin
sartzeko ordutegia jarriko dute eta bertako
bizilagunek baimen berezia izango duteq6

Pibota jarriko dute plazara ez sartzeko. E. MAIZ



Erredakzioa  Gizartea

Santiago Cirugeda ezohiko arki-
tekto bat da. Ikasketak amaitu zi-
tuenez geroztik bere ideiak prak-
tikan jarri nahi izan ditu eta az-
ken hamarkadan hirien

azterketan jardun da, aurrekontu
murritzenetara egokitzea oinarri
hartuz. Arkitektura egoera sozia-
la hobetzeko tresna gisa erabil-
tzen du Ciruegak, eta bere lana-
ren muina beti biztanleei euren
inguruarekiko erabakiak har-
tzen uztea izan ohi da, hiri-eredu-
garria autogestiotik sortu behar
dela proposatuz.

Etzi, arratsaldeko zazpietan es-
kainiko du hitzaldia GKo Gale-
rian. Gero hausnarketa txiki bat
egingo da hirietako espazio falta-
ren inguruan.

Santiago Cirugeda
arkitekto sevillarraren
hitzaldia GKo Galerian
Bere burua arkitekto
sozial bezala definitzen
du eta eredu
berritzaileez 
hitz egingo du

Erredakzioa Osasuna

Datorren urtarrilaren 24an eta
25ean DEA ekipoen (Kanpoko
Desfibriladore Automatikoen)
erabilerarako ikastaro bat eskai-
niko dute Gipuzkoako DYAk an-
tolatua, Tolosan. Ikastaroa
17:00etatik 21:00etara bitartean
izango da aipaturiko bi egunetan,
Larramendi auzoan DYAk duen
ordezkaritzan. 

Kanpoko Desfibriladore Auto-
matikoa baliagarria da bihotza-
ren taupadak neurtzeko, desfibri-
lazioa behar duten arritmiak
neurtzeko eta bihotzaren errit-
moa berreskuratzeko deskarga
noiz eman behar den jakiteko ere
oso baliagarria da. Homologatu-
riko sistema informatiko honek
sortzen dituen onurak ikusita,

eta bere kostu murritza dela me-
dio, azkenaldian gero eta ohikoa-
goak dira DEA ekipoak merkata-
ritza gune, kirol gune nahiz lante-
gietan.

Guztiei zabalik
Ikastaroa edonori irekia izango
da, ez baita beharrezkoa aurrez
osasun alorrean ezagutza berezi-
rik izatea. Horrela bada, eduki te-
oriko zein praktikoak landuko di-
tuzte ikastaroan, eta hau guztia
ikus-entzunezko material eta ba-
liabidez lagundua izango da
gaiak erraztasun handiagoz bar-
neratzeko. Ikastaroa gainditu on-
doren, ikasleek DEA ekipoen era-
bilerarako gaitasun ofiziala esku-
ratuko dute. 

Ikastaroko matrikulak 120 eu-
roko kostua izango du, eta ikasta-
roko eduki guztiak biltzen dituen
eskuliburua ere eskainiko da. 

Ikastaroan eskaintzen den ira-
kaskuntzaren kalitatea bermatze
aldera, ikasle kopurua mugatua
izango dela adierazi dute antola-
tzaileek.
1tolosa@hitza.info

DEA ekipoen
erabilerarako ikastaroa,
DYAk antolatuta

Hilaren 24an eta 25ean
izango da bi eguneko
ikastaroa, DYAk
Larramendi auzoan
duen egoitzan

Tolosa › 

Erredakzioa Musika

Iragan abenduan ikusi zuen argia
Atila y los Unos talde tolosarra-
ren zuzeneko DVDak. Zuretzat
guretzat... Javi izenarekin bataia-
tu duten lanean, musikari tolosa-
rren taularatzea ez ezik, taldea-
ren argazkiak eta bitxikeria ugari
kontatzen dituen ikus-entzunez-
koa bildu dute. Lan berri hau aur-
kezteko eginiko festarekin bate-
ra, zuzenekoak ere aurreikusi di-
tuzte. Lehenengoa etzi izango da,
Fronton kafetegian, 22:30etik au-
rrera.

Omenaldi izaera
Atila y los Unos taldearen 25. ur-
teurrenaren harira erabaki zuten
DVDa grabatzea, ospakizun mo-
duan. Izan ere, urte hauetan guz-
tietan, plaza gaztetxe eta taberna
ugaritan jo dute, baina ez dira
inoiz grabaketa estudio batean
sartu. «Zuzenekoak izan dira beti
gure xarma, baina gure ekarpena
nolabait islaturik geratzea nahi
genuen, eta horretarako kontzer-
tu bat grabatu eta horrekin DVDa
egitea erabaki genuen», azaltzen
dute.  

Horretarako, 2009. urtean es-
kaini zuten kontzertua baliatu
zuten. Bada, Bonberenean, eta
Atilak (Jesus Prados) 60 urte bete-
tzen zituen egunean ematea kon-
tzertua erabaki zuten. 

Ospakizun eguna izan behar
zuenak omenaldi kutsua hartu
zuen, Javi Otxoa taldeko bateri-

jolea hil baitzen. «Berak nahiko
zuen moduan egin genuen, 17 la-
gunek hartu zutelarik bere lekua
baxua jotzen; horrez gain, lagun
askok eta familiako kideek lagun-
du dute, eta guztiei eskerrak
eman beharrean gaude, baita
Bonbereneari ere».

Bat-batekotasunarekin segiz
Lagunartean elkartu eta musika
egiteko helburuarekin sortu zen
taldea, eta oraindik ere, lagun tal-
de bezala definitzen dute euren
burua. Euren izaera ere manten-
du da: «Zuzenekoekin, bat-bate-
kotasunarekin eta jarraitzailee-
kiko komunikazioarekin goza-
tzen jarraitzen dugu», diote.

Horren erakusle dira hil hone-
tan bertan emango dituzten kon-
tzertuak. Lehena etzi izango da,
Fronton kafetegian. Bigarrena,
Otsabin, hileko azken astean.

Atila y los Unos taldeak
zuzenekoa eskainiko du 
etzi, Fronton kafetegian
22:30ean izango da;
Otsabi elkartean
eskainiko dute 
bigarren kontzertua,
hileko azken astean

Abenduaren 12an aurkeztu zuen taldeak Zuretzat gurekin... Javi DVDa. M. SAN SEBASTIAN

Erredakzioa Gizartea

Pasa den urteko apiriletik ekaine-
ra Nazioarteko gaurkotasunari
buruzko ikastaroa gidatu zuen
Jesus Torquemadak Tolosaldean
Ikastn zerbitzuak antolatuta.
Bada, tailerrak izan zuen harrera
ona ikusita, eta hura osatze alde-

ra, bigarren ikastaroa egingo
dute jarraipen moduan.  

Otsailaren 14an hasi eta mar-
txoaren 28an amaituko da. Jesus
Torquemadak emango du kasu
honetan ere, eta Topic-en egingo
da. Sei egunetan banatuko da
ikastaroa, astelehenetan,
19:00etatik 21:00etara. 

Lehen eta bigarren saioan,
Asia landuko dute. Azken 30 urte-
etan Txinak izan duen ekonomia-
ren hazkunde ikaragarria azter-
tuko dute, besteak beste. Hiruga-
rren eta laugarren saioan Afrika
izango dute hizpide. Azken bi
saioetan, berriz Ekialde Hurbilaz,

Europaz eta Amerikaz ariko dira.
Hauek pasa den urteko tailerrean
ere jorratu zituzten, baina orain-
go honetan, gaurkotu egingo dute
informazioa. 

Parte hartu ahal izateko 25
euro ordaindu beharko dira. In-
formazio gehiagorako edota edo-
zein zalantza argitzeko 943 65 11 47
edo 615 77 56 78  telefono zenbakira
dei daiteke, edo bestela
info@ikastn.comhelbidera idatzi.
Urtarrilaren 21ean amaituko da
izena emateko epea. Antolatzaile-
ek esan dutenez, lehen tailerrean
izan zen gehiengoak eman du ize-
na bigarrengoan parte hartzeko.

Nazioarteko gaurkotasunari
buruzko ikastaroaren jarraipena
Tolosaldean Ikastn
zerbitzuak antolatuta,
Jesus Torquemada
nazioartean adituak
emango du, Topic-en



Iragan igandean xake azkarreko XXIV. Insausti Memoriala antolatu zuen Aurrera el-
karteak Tolosan. 20 jokalarik hartu zuten parte eta txapelketak bi zati izan zituen. Le-
hen zatian, jokalariak hamarreko bi multzotan banatu ziren eta multzo bakoitzean
denen arteko liga jokatu zen. Ondoren, lehen zatiko sailkapenaren araberako guru-
tzaketa bikoitza egin zen bi multzoen artean. Villabonako Jose Luis Guijarro izan zen

irabazlea finalean, Ernesto Fuenteri irabazi eta gero, hau ere, herri berekoa da. Hiru-
garren Ibarrako Xabier Mujika gelditu zen. Bestalde, antolaketak hiru aipamen berezi-
rekin infantil, alebin eta neska onenak saritu zituen. Infantil eta alebin hoberenen sa-
ria Beasaingo Juan Jose eta Miguel Aroztegik irabazi zuten. Neska hoberenaren saria
Iraia Otxoa anoetarrak eraman zuen.HITZA

XAKE AZKARREKO LEHIA INSAUSTI MEMORIALEAN

Irudia qTolosa

SALGAI
]Motorra. Suzuki RMZ 450a
salgai. 2006. urtekoa eta egoe-
ra oso onean. Interesatuek dei-
tu 635 75 09 15 telefonora. 

LANA
]Sukaldaria. Sukaldaritzan es-
perientzia duen emakumea es-
kaintzen da jatetxe batean lan
egiteko. Interesatuek deitu 688
682 136 edo 688 681 257 tele-
fono zenbakietara. 
]Teleoperadorea. Telefono

arreta zerbitzurako langile bila
gabiltza. Ezinbestekoa euskara
jakitea. Interesatuek, bidali cu-
rriculuma unai@logikaline.com
posta elektronikora edo deitu
943 31 86 00 telefono zenbaki-
ra, 09:00etatik 17:30era.

GALDUTAKOAK
]Txakurra. Bolder Collie arra-
zako txakur arra galdu zen Erre-
ge gauean Tolosan. Ikusi edo
aurkitu duenak deitu 634 45 91
10 telefono zenbakira.

Iragarki laburrak

San Bernardo Eskaut Gia
taldearen urteurrena

TOLOSA ›Aurten San Bernardo
Eskaut Gia taldeak 50 urte
betetzen ditu. Hori dela eta urte
guztian zehar hainbat ekintza
burutu nahi dira, hauetariko
lehena inauterietako Asteleni-
tako konpartsa izango delarik.
Taldeko kideek gonbidapen
berezia egin nahi die 50 urte
hauetan taldetik pasa diren
guztiei, eta konpartsan parte
hartzea eskatu diete. «Ahal den
txukunen antolatzearren, izena
urtarrilaren 21erako eman
beharko da». Horretarako bi
bide zabaldu dituzte:bata, tele-
fonoz, 652 76 90 59 zenbakira
deituta, eta bestea, emailez,
sanbernardo.ihauteriak@gmail
.com helbide elektronikora ida-
tzita.

2010. urteko aldizkaria
aurkeztuko du Tolosa CF-k

TOLOSA ›Topic-en, hilaren
14ean, Tolosa Club de Futbolek
iazko urteari dagokion aldizka-
ria aurkeztuko du. Ateak irekita
egingo dute ekitaldia eta
19:30ean hasiko da. Aldizkariak
Tolosa CF taldeko maila guz-
tien inguruko informazioa eta
argazkiak biltzen dira. Klubeko
kideek herritar guztiei etzi
Topic-era joateko deia egin nahi
izan diete.

Galtzaundi Irakurle Taldea
bihar elkartuko da

TOLOSA ›Galtzaundi Irakurle
Taldearen hurrengo bilera bihar
izango da, hilaren 13an. Bertan,
Koldo Izagirreren Sua nahi, Mr.
Churchill? liburua aztertuko
dute. Edonork parte hartu ahal
dezake bilera honetan. Gal-
tzaundi Irakurle Taldea Tolosa-
ko kultur etxean elkartuko da,
19:30ean.

DLaburrakAdin guztietako pilotariak ibili
dira modalitate desberdinetan 
Erredakzioa Pilota

Esku pilotan, trinketean eta Joko
Garbi Ezker Horman hainbat par-
tida jokatu dituzte eskualdeko pi-
lotariek. Gomazko paleta parti-
dak ere  jokatu dira Gipuzkoako
Euskal Pilota Federaziotik azal-
du dutenez. 

Gure eskualdean partidak Iru-
ran, Villabonan, Zizurkilen, Ikaz-
tegietan eta Bidegoianen jokatu
dira asteburuan.

Haurren arteko lehiekin bate-
ra, nagusien mailakoak ere ikusi
ahal izan dira gure pilotalekue-
tan. 

OSTIRALA

Villabonako Behar Zana
pilotalekua
Behar Zana2 16
Behar Zana1 40

Behar Zana1 6
Behar Zana2 40

Zizurkilgo pilotalekua
Ziotza 1 11
Aurrera Saiaz 2 18

LARUNBATA

Irurako Ametsa Trinketea
Alde Zaharra 3 11
Usurbil 1 40

Oiarpe 4 29
Mundarro 2 40

Igeldo 1 40
Alde Zaharra 2 10

Loiolatarra 3 40
Orio 1 38

Igeldo 2 13
Oiarpe 1 40

Loiolatarra 4 40
Antigua 3 11

Mundarro 2 38
Hernani 40

BBeehhaarr  ZZaannaa  11 40
Mundarro 1 14

Usurbil 2 40
Loiolatarra 20

Ikaztegietako pilotalekua

IInnttxxuurrrree  11 18
AAnniizzttaassuunnaa 1

IInnttxxuurrrree  22 18
SSeennddii  EEkkiinnttzzaa 10

Intxurre 3 18
Intxurre 4 8

IGANDEA
Irurako Ametsa Trinketea
Urnieta 1 34
Antigua 4 35

Oiarpe 1 22
Hernani 2 35

Hernani 1 35
Urnieta 2 15

Usurbil 1 34
BBeehhaarr  ZZaannaa  22 40

GEmaitzak

Villabonan joko garbiko partida bat. A. BELAUNZARAN

, Gutuna

‘Alegiko Juan’ hil da

Herenegun, urtarrilaren 10ean,
betiko agur esan genion Juan
Orbegozo, Alegiko Juan handia-
ri Alegiako parrokian, bere
seme-alaba, senide, trikitizale
eta lagunek.

Garaian garaiko eta tokian to-
kiko izatea gustatzen zitzaion
Joan Orbegozo gizaseme ixil
baina atsegin eta irribarretsu
hari –begien aurrean daukat
Loiolan grabatzera etorri ziren
hartako haren irri gozo baina
erdi lotsatia–. Oñatz auzoko
(Azpeitia) Endaizpen eman zi-
tuen bere bizitzako lehen urra-
tsak; eta horrexegatik, Endaiz-
peko Juan izena erabili nahi iza-
ten zuen Urola aldeko bere
lehenengo erromerietan, beste-
ak beste, Lajarekin edota Urres-
tillako Antton Aranaga, Auntxa
osaba-ilobekin plazetan, ez-
teietan edota lagun arteko
hainbat festetan panderoa jo-
tzen ibili zenean.

Gero, ordea, bizimoduak ha-
laxe eskatuta, ezkondu eta Ale-
giara joan zen bizi izatera, Urola
bailarako trikitixa-giroa utzi eta
Oriako aireak dastatuz.

Eta hara joan zenean bere afi-
zio zaharreko izena aldatu zuen,
tokian tokiko izan behar zela-ta.
Gogoan dut bere izena nola jar-
tzea nahi zuen galdetu, eta Ale-
giko Juan jar nezala eskatu zida-
la Eleuterio Tapiarekin Loiolan
egin genuen grabazio hartan
(1967). Panderoa jo eta koplak
kantatuz, Urtainen fandangoa,
Aupa txapelduna, Urtainen
arin-arina, Tapiaren arin-arina
eta Ibañarrieta bidean grabatu
genituen ilunabar hartan, ederki
asko gainera (ikus Tapiatarren
Trikitixa diskoa - Elkar-).

Ez zuen bere burua Euskal
Herriko panderojole handi-han-
dienen historiaren goiko gailu-
rrean ikusten, baina ondo bete-
tzen zituen garai bateko pade-
rrojole-koplariaren legeak,
panderoa jo,«Aupa,Tapia!»
oihu egin eta koplatuz.Baina ho-
rretaz gainera,gizon atsegina,
gozoa eta ikaragarri adeitsua
zen Joan.Beti adi eta erne zego-
en hura zein soinujolek hots
egingo panderoa jotzera.Pan-
dero-gosez eta irrikaz bizi zen.
Horixe eskatzen zion barrenak,
eta ez zekien inori ezetz esaten.
Nire oharretan hasi naizenean

Alegiko Juanen xehetasun bila,
hara non ikusten dudan 70.eko
hamarkadan Donostiako Trini-
tateko plazan egin genituen Tri-
kitilarien Txapelketa haietan
Eleuterio Tapiarekin azaldu zela
1971ko irailaren 5ean.Eta egun
hartan bigarren saria jaso zuten
biek (5.000 pezeta eta garaiku-
rra),eta koplariaren saria eman
zioten Joani.Ez zen hasarre!

Handik bi urtera,1973ko iraila-
ren 2an,berriro ere Eleuteriore-
kin joan zen; baina ez zuten sari
berezirik jaso,lehiaketa ez baina
erakustaldia baitzen ordukoa.
1975eko irailaren 7an,berriro ere
txapelketan parte hartu zuen,
Tapiarekin jakina.

Ohar hau idaztean,nire haur-
tzaroko belaunaldi oso bati agur
eta ohore egin nahi diot,pande-
rojole hobeak,trebeagoak, izan-
go direla baina plazan gizon
atseginagorik nekez izango dela
pentsatuz.Eta gure artetik joan
da gero bada ere,Loiolan egin-
dako grabaketak gogoan,mila
eskerEndaizpeko-Alegiko Juan
handiari.
Eta haren familiari, berriz, nire
dolumina.
pJoxemari Iriondo.Kazetaria.

Erredakzioa Alegia

Herenegun eman zioten azken
agurra Juan Orbegozo, Alegiko
Juan panderojoleari. 

Ekitaldi hunkigarria izan zen
non panderojole desberdinak eta
orokorrean, trikitiaren munduko

eta euskal kulturako pertsonaiak
izan ziren senide, lagun eta herri-
tarrekin batera. Besteren artean,
Tapia eta Leturiak ere jo zuten
ekitaldian. Juan Orbegozo 82
urte zituela hil zen. 

Azpeititik 
Alegiara
Azpeitiko Urrestilla auzoko En-
daizpe baserrian jaio zen eta ez-
kondu eta gero iritsi zen Alegiara.
Bere anaiek panderoa jotzen zu-
ten eta bera ere 8 urte besterik ez
zituela hasi zen panderoa astin-
tzen. 

Juan Orbegozo panderojoleari azken agurra
Herenegun iluntzean
izan zen hileta
elizkizuna Alegiako San
Joan Bataiatzailearen
parrokian

Juan Orbegozo panderojolea panderoa jotzen bere etxean 2004. urtean.

Urte horretan jaietan omenaldia egin zioten. OLAIA ESKITXABEL

Alegiko Juan eta Eleuterio Tapia ezkontza batean jotzen.HITZA

Herenegun eman zioten azken agurra Juan Orbegozo panderojoleari.HITZA

Imanol Garcia Orendain

Ernesto Gonzalez Castrok (Cela-
nova, Galizia, 1939)  Orendain he-
rriari buruzko historia liburua
idatzi du, Orendain, Txindoki eta
Oriaren artean izenekoa. Aranza-
di Zientzia Elkarteak, Orendain-
go Udalak eta Gipuzkoako Foru
Aldundiak argitaratu berri dute.
Orendaingo etxe bakoitzarentzat
ale bat du gordeta udalak eta hori
eskuratzeko udaletxera joan be-
har da. 

Gonzalezek filosofia ikasi zuen
Salamancan (Espainia) eta gero
filosofia marxista ikastera joan
zen Erromara. Alemanian ere
izan zen bere ikasketak garatze-
ko. Madrilen ikastetxe batean ira-
kasle izan zen. Han ezagutu zuen
gerora bere emaztea izango zen
Paki Ormaetxea orendaindarra.
Donostiara joan ziren bizitzera
eta bertan Colegio Aleman ikas-
tetxean irakasle izan zen. 
Nolatan idatzi duzu Orendaini bu-
ruzko historia liburua?
Historia asko gustatzen zait. Zen-
bait publikazio egin ditut histo-
riaren inguruan eta egun ere zen-
bait proiektutan ari naiz. Eskla-
botza eta gatibutza historian
zehar landu izan ditut beti. Histo-
riari buruzko interesak bultzatu-
ta eta nire emazteari omenaldi be-
zala, bere jaioterriari buruzko his-
toria biltzen hasi nintzen.
Pixkanaka hasi nintzen kontura-
tzen pentsatzen dena baino ga-
rrantzitsuagoa dela bere historia,
eta batez ere, hainbat instituzio
eta ekimen garrantzitsuren parte
dela. Lan honetan Orendainen
historia instituzionala bildu dut.

Orendain, Txindoki eta Oriaren
artean izena du eta barnean libu-
ru honek beste titulu bat du:
Orendain, Gipuzkoako probin-
tzian eta Tolosaldean.  Hiru libu-
rutan lehenengoa izango litzate-
ke. Ez dakit, baina, denborarik
izango dudan beste biak osatzeko.
Zein gai landuko lirateke beste bie-
tan?
Bigarren liburuan herriaren bizi-
tza zibila eta erlijiosoa tratatuko
lirateke eta hirugarrenean herri-
ko  baserrien eta familien histo-
ria. Bigarren liburuak izan deza-
ke interes handiena irakurtzeari
dagokionez. Dokumentazioa bil-
duta dut bientzako, baina beste
zenbait proiektutan ere sartuta
nabil. Denboraren eta dagoen in-
teresaren arabera ikusiko dugu
aukera izango den beste bi libu-
ruak ateratzeko. 
Lan serioa egin duzula azaldu ze-
nuen herrian egindako liburuaren
aurkezpenean.
Argitaratu den lehenengo bolu-
menak interes handia izan deza-
ke Tolosaldeko beste herrientzat
ere bere liburua osatzerakoan,
nire ustez testuinguru serio bat
duelako. Horregatik kostatu zi-
tzaidan liburua aurrera ateratzea
nik nuen ideiarekin. Izan ere, To-
losaldeko bilduma baten baitan
kokatzen da liburua eta bilduma
horren helburua herri bakoitza
bere historiarekin harremanetan
jartzea da, modu atsegin batean
irakurtzeko egina. Nik zerbait se-
rioa egitea nuen buruan, irakur-
tzea kostatuko dena. Horregatik
kostatu zitzaidan bilduman sar-
tzea. Ikerketa sakoneko liburua
da, nota askorekin osatutakoa,

eta dena egiaztatuta dago. Lan
asko egin dut Tolosan dagoen Gi-
puzkoako Artxibo Orokorrean.
Madrilera eta Valladolidera ere
joan naiz informazio bila. 10 urte
inguru aritu naiz lanean doku-
mentazio guztia bildu eta liburua
burutzeko. 
Liburua batez ere gazteleraz dago.
Titulua euskaraz du eta agian ira-
kurleak pentsatu dezake euska-
raz dagoela testua. Nik azalean
ere gaztelerazko titulua jarri nahi
nion. Hasieran laburpen bat dago
euskaraz eta gero edukia gaztele-
raz idatzita dago.  
Obraren hasieran gaizki ulertu bat
apurtzen dela diozu.
Nafarroan Orendain bat dago, Li-
zarrako Merindadean, egun desa-
gertuta dagoena. Bakarrik base-
rri bat eta eliza bat gelditzen dira.
Baina gure Orendainen historia
idazterakoan, idazleek Nafarroa-
ko Orendainen datuak hartu zi-
tuzten. Horregatik gaizki ulertu
hori apurtzea izan da liburuan
egiten den lehenengo gauzetako
bat. 
Nola banatu duzu herriaren histo-
ria?
Kapitulu bat Orendainen hasta-
penei buruzkoa da. Ondoren, To-
losaren babespean 1374etik
1615era bitartean egon zenekoa
azaltzen dut. Hurrengoan Enirio-
Aralar Mankomunitatearen be-
rri ematen dut, Orendain bertako
parte baita. Gero 1615ean Tolosa-
tik banandu zeneko garaia lan-
tzen dut. Beste kapitulu batean
Gipuzkoako Batzarretan izanda-
ko presentzia azaltzen dut, beste
zenbait herrirekin batera Aizpu-
ruko Batasunean. Azkenik,  Ikaz-

tegieta eta Baliarrainekin batera
1966tik 1988ra osatu zuen Irue-
rrieta udalerri elkartua jorratzen
dut. 
Zer nabarmenduko zenuke kapitulu
horietatik?
Iraganean Gipuzkoako jardun
instituzionala batez ere bi elkar-
te-motaren inguruan garatzen
zen: Batzarretarako elkarteak eta
mendietarako elkarteak. Enirio-
Aralar Mankomunitateak ga-
rrantzia handia izan zuen Oren-
dainen historian eta bizitzan, bai-
na ez zen bertan eroso sentitu,
bigarren mailako postu bat bete-
tzen zuelako. Bestalde, Manko-
munitatearen jatorriaren ingu-
ruan komeni da argibide bat ema-
tea. Ez zitzaion, uste den bezala,

Gaztelako erregeari erosi 1409an.
Ez zen beraz urte horretan sortu.
Aurretik bazen eta, hain justu,
Orendainek sortutako dokumen-
tuek erakusten dute hori. Manko-
munitateak auzi bat irabazi zuen
eta mendien jabekuntza 1409an
jaso zen paperetan.  
Liburuaren azken zatian herriko hiru
eraikin berezienei buruz aritzen zara.
Udaletxea, Jasokundeko Andra
Maria parrokia eta San Sebastian
baselizari buruz aritzen naiz. Le-
henengo biek balio historiko han-
dia dute. Udaletxea Justo Anto-
nio Olaguibelek egindakoa da eta
neoklasiko estiloaren eraikin
adierazgarrienetako da.  Parrokia
Manuel de Carrerak egin zuen eta
barroko estilokoa da.

Ernesto Gonzalez Castro qHistorialaria

Orendain herriari buruzko historia liburua osatu du Ernesto
Gonzalezek. Bertan, Gipuzkoako zein Tolosaldeko instituzioen
baitan herriak izan duen garapena islatzen du

«Ikerketa sakoneko liburua
da, nota askorekin, eta ez da
erraza irakurtzeko»

I. GARCIA

E. Maiz Euskara

Urte berria hastearekin batera,
geure buruari erronka batzuk ja-
rri izan ohi dizkiogu. Horietako
bat, euskara ikasten hastea edota
hobetzea izan daiteke. Tolosalde-
ko AEKk, aukera eskaintzen du
eta matrikula epea ireki du. 

Urrian euskara taldeak antola-
tu ziren eta orain aukera dago tal-
de hauetan hasteko. Iruran, aste-
lehenetan, asteartetan eta oste-
gunetan egiten dira saioak eta
15:00etatik 17:00ak bitarte aritzen
dira. Kasu honetan, taldearen
maila ertaina da. Villabonan, as-
telehenetik ostegunera 10:00eta-
tik 12:00etara ematen dituzte. In-
formazio gehiagorako, 943 59 17 04
telefonora deitu edota Andoaingo
AEK-ra  joan daiteke. 

Villabona eta
Iruran euskara
ikasteko
matrikula
egiteko aukera

Eneritz Maiz Irura

Irurako Udalak, urtea hasteare-
kin batera herriko plaza ingura-
tzen duen kalea autoentzat erre-
gulatu egingo du. Ez dute guztiz
itxiko baina sarrera mugatua
izango dute hauek. Bertan bizi di-
renek, garajeak dituztenek edota
denda eta tabernariek sartu ahal
izateko txartelak izango dituzte.  

Bada urtebete kontu honekin
hasi zela Irurako Udala. Guraso
eta udalaren elkarlanez egin da.
Hasiera hartan, jendeak ezezko
jarrera izan zuela gogoratzen du
Marimi Ugalde alkateak. Gerora,
bi aldiz, herritarrei iritzia emate-
ko aukera eman zieten gutunon-
tzia jarriz. Kasu honetan aldeko
jarrera agertu zen. Duela aste ba-
tzuk beste herri batzar bat egin
zuten trafiko erregulazio berezi-
ko gunea jartzeko proposamena-
rekin. Aurkako jarrerarik agertu
ez zenez, aurrera doa proiektua.

Pibota, seinaleak, txartelak,
margoketa eta elektrizitate la-
nak,... guztia otsailerako prest
izatea aurreikusten dute. Gaine-
ra, herritarrei astebete lehenago
guztiaren berri emango diete. Le-
henengo egunak proba bezala
izango dira eta suertatu daitezke-
en arazoei irtenbideak emango
zaizkie.  

Mugikortasuna landuz eta
arriskuak gutxituz
Plaza ixtearen ideia, Agenda21
eta mugikortasunaren aldetik
etorri da. Eta plaza inguruan
haur asko ibiltzen direla kontuan
izan da eta bertan haur parkea da-
goela eta, pausuak emateko garai
dela ikusi dute. 

Bestalde, herri txikia izanaga-
tik, goizero-goizero eskolaren
bueltan autoekin sortzen diren
arazoak ekidin nahi dituzte. «He-

rri bildua da eta eskolak duen ger-
tutasuna ikusita, herritarrak txi-
ki-txikitatik oinez mugitzera bul-
tzatu nahi ditugu» dio alkateak.  

Txartel desberinak 
Bi txartel mota bereizi dituzte.
Bata, pibota jaitsi eta sartu ahal
izateko izango da eta bestea, kale-
an bertan aparkatu ahal izateko.
Kasu honetan, familia bakoitzak
kotxe bakarra aparkatu ahal
izango du. 

Otsailetik aurrera plaza inguruko
kalea oinezkoen gunea izango da 
Autoarekin sartzeko
ordutegia errespetatu
beharko da. Eta bertako
bizilagunek baimen
berezia izango dute

Edukiontziak mugitu eta errepidea estutzearekin batera, pibot bat jarriko dute plazara ez sartzeko. E. MAIZ

Batik bat, parkea, eskola eta haurrengatik dator aldaketa. E. MAIZ

E. Maiz Larraul

Bihar 19:00etan ohiko osoko bil-
kura egingo dute. Ohiko akta,
ebazpen eta fakturak onartzeaz
gain, herri bide batean burdinez-
ko pasabidea egiteko obra baime-
na;  Altuna y Uria S.A.k eginiko
abal itzulketa eskaeraren onespe-
na;  Aiztondo Zerbitzuen Manko-
munitateari 2010eko  3. eta 4. hi-
ruhilabeteko kuotaren ordainke-
ta; 2010. urteko Larraulgo
Ekomuseoaren memoriaren aur-
kezpena; 2011 urterako diru-la-
guntza eskaera; Erniozaleak kul-
tur elkarteak aurkezturiko kon-
tuen kitapenaren berri ematea
eta erregu, galderak eta mozioak
jorratuko dituzte. 

Bihar ohiko
osoko bilkura
egingo dute
19:00etan
Larraulen

TRAFIKO ERREGULAZIO
BEREZIKO GUNEA

pAstelehenetik ostiralera.
09:30etik 14:30etara herriko
plaza zabalik egongo da.
pLarunbatetan.09:30etik
13:00etara egongo da zabalik.
pIgande eta jai egunetan.Guz-
tiz itxita egongo da.
pBeti sartzeko baimendunak.
Plaza gunean bizi direnak, gara-
jea dutenak eta denda eta ta-
bernariak izango dira.
pBi txartel.Bata sartu ahal iza-
teko eta bestea etxe bakoitzeko
auto bat aparkatu ahal izateko.
(Familiako auto bat aparkatu
ahalko da).

GPlaza gunea

Aparkalekuak errepidearen beste aldean jarriko dituzte. E. MAIZ



Erredakzioa Areso

Aresok bi araztegi izango ditu
2011 urtean, bata herriko honda-
kin-urentzat eta bestea industri
guneko hondakin-urentzat.
Proiektua orain dela 4 urte ingu-
ruko egitasmoaren baitan zegoen
eta 2015erako aurreikusia zuten.
Baina, Aresoko Udalak Nafarroa-
ko Gobernuarekin izandako elka-
rrizketei esker aurten egingo di-
tuzte bi araztegiak. Hasiera bate-
an, hondakin-urentzat araztegi
bakarra egiteko asmoa zegoen
arren, azkenean bi guneentzat

araztegi bana egitea erabaki
dute. Aresok 282 biztanle ditu, eta
industriguneak 300 biztanle ingu-
ruk sortzen duten kutsaduraren
parekoa sortzen du.

Aurrekontu eta inbertsioak
Bi araztegi hauek egiteak milioi
bat euro baino gehiagoko aurre-
kontua du. Industriguneko araz-
tegiak 500.000 euro inguruko au-
rrekontua du. Eta, herritarren-
tzat bakarrik zuzenduta egongo
den araztegiak berriz, ia 800.000
euroko aurrekontua du. 

Industrigunearentzat izango
den araztegiak 456.956 euroko
kostua izango du, zehazki. Kopu-
ru hau proiektuaren sustatzaile-
ak berak ordaindu beharko du
oso osorik, hau da, Aresoko Uda-
lak berak ordaindu beharko ditu
araztegi hau eraikitzeko gastuak.
Proiektu hau NILSA enpresak

darama, eta espero dute sei hila-
betetan burutua izatea. Kokale-
kuari dagokionez, araztegi hau
industrigunetik gertu kokatuta
egongo da. Zehazki Eluseder ere-
muaren azpialdean. Gainera,
kasu honetan, proiektua egiteko
erabiliko diren lurrak herriare-
nak dira.

Herriarentzat izango den araz-
tegiak berriz, 765.581 euroko au-
rrekontua izango du. Proiektua-
ren %80a Nafarroako Gobernuak
ordainduko du eta geratzen den
%20a herritarrek ordaintzen du-
ten saneamendu kanonaren bi-
dez ordainduko da. Proiektua bu-
rutzeko hamar hilabete inguru
beharko dituztela aurreikusten
da. Araztegi hau herriaren hasie-
ran kokatuta egongo da. Bi araz-
tegien mantentze lanak berriz,
Nafarroako Gobernuak ordain-
duko ditu.

Aresok bi araztegi izango
ditu 2011. urtean
Bi araztegietako bat
herriko hondakin-
urentzat izango da, eta
bestea industriguneko
hondakin-urentzat

Herriko hondakin-urak garbitzeko bi araztegi egingo dituzte Areson. JAIONE ASTIBIA

Doldrums inguruan dabiltza Martinez eta Fernandez. HITZA

Erredakzioa Ibarra

Zortzigarren joatetik, laugarren
izatera pasa dira azken egunetan
Xabi Fernandez eta Iker Marti-
nez Mapfre ontziarekin. 

Martinez eta Fernandezen on-
tziak erdira  murriztu zuen hiru-
garren ontziarekiko zuen distan-
tzia astelehenetik asteartera bi-
tarte. Orain, 32,8 miliako tartea
besterik ez dutelarik hirugarren
ontziarekiko.

Horrela, Mapfre ontzikoek
2010-2011ko Barcelona Word Ra-
cen behin ere hautsi gabe zegoen
marka hautsi dute, 424 milia egi-
nez 24 ordutan. Hau 10 ordu baino
gehiagotan nabigatuz eta 20 kora-
pilo baino gehiagoko abiaduran
joanda lortu dute. Modu honetan,
faborito diren eta lehen postue-
tan doazen Virbac Paprec eta
Foncia ontziekin lehian egon dai-

tezkeela erakutsi dute. Lehen 7
miliatara zuen Neutrogena on-
tzia berriz, orain 78 miliatara du
Mapfre ontziak. Eta, 23 miliatara
zuten Groupe Bel ontzia orain 57
miliara.

Ekuatoreko barealdiak
Atzo gauetik aurrera, lehen pos-
tuko ontziak Doldrumen sartuko
dira. Bertan ekuatoreko ingu-
ruan sortzen diren barealdiak
kontutan hartu beharko dituzte,
eta aurrera egiteko tresna bezala
ere erabili ditzakete.

Iker Martinez eta
Xabi Fernandez
markak hautsiz
Zortzigarren postutik,
laugarren postura pasa
dira Fernandez eta
Martinez, marka
guztiak hautsiz

‹ Tolosaldea eta Leitzaldea

PEDRO ARAKAMA
SARASOLA, ‘PERIKO’

Urtarrilaren 10ean hil zen, 88 urte zituela, Elizakoak

eta Aita Santuaren Bedeinkapena hartu ondoren.

- Goian bego -
Haren arimaren zuzendaria: Anjel Ezeiza; emaztea: Juana Karrera; seme-

alabak: Arantxa eta Jesus Mari Aranburu, Kontxi eta Daniel Sanchez, Karmen
eta Jesus Mari Ormazabal,Joxe Mari eta Garbiñe Biurrun,Joxi eta Pilar Gutierrez;
bilobak: Miren, Arantxa, Juantxo, Martin, Mikel, Laia; zaintzailea: Sagrario; anai-
arrebak, ezkon anai-arrebak, ilobak, lehengusuak eta gainerako ahaideak.

Arren eskatzen dizuete otoitz bat haren arimaren alde, eta etor zaiteztela hi-
leta elizkizunetara. GAUR izango da, ASTEAZKENA, arratsaldeko ZAZPIETAN,
Tolosako San Frantzisko parroki elizan. Aldez aurretik, mila esker.

Tolosan, 20011ko urtarrilaren 12a
Helbidea: Pedro de Tolosa, 7 -1B.

Oharra: Gorputz beila Tolosako FUNERARIA ORIA TANATORIOAN egongo da, GAUR ASTEAZKENA eguerdiko

12:45ak arte. Ondoren Alegiako hilerrian lurperatuko da.

††
2 Hilberriak

ESKELAK

943-65 56 95
tolosaldean@hitza.info

Barcelona World Race
Helmugatik zenbat miliatara
1.Virbac Paprec 22.177 miliatara
2.Foncia +75,9 milia
3.Estrella Damm Sailing team

+ 222,3 milia
4.Mapfre + 255,3 milia
5.Mirabaud + 256 milia
6.Groupe Bel + 312,2 milia
7.Neutrogena + 333,3 milia
8.President +503,4 milia
9.Renault ZE + 519,2 milia
10.Gaes + 520,4 milia

GSailkapena



2 Agenda

MENDI IRTEERAK

pLeitza.Mendibil mendi elkar-
teak Leitzalarreara joateko
txangoa antolatu du larunbat
honetarako, hilak 15. Ibilbidea
bizikletaz egingo dute eta Pla-
zaolako geltokitik abiatuko dira
09:30ean. Irteera zailtasun
maila errazekoa da.
pAsteasu.Sagain mendi talde-
ak igandean, hila 16, Aiako Ha-
rriakera joateko txangoa anto-
latu du. Irteera plazatik izango
da 08:00etan. Izen emateko
deitu 943 69 34 00 telefono
zenbakira.
pTolosa.Oargi mendi elkarteak
igandean Jaizkibel aldera joate-
ko txangoa antolatu du. Kosta-
ko ibilbidea egingo dute. Tolo-
satik 06:30ean irtengo dira Pa-
sai Donibanera eta
Hondarrabian bukatu dute ibil-
bidea. Izena emateko 
688 698 642 telefono zenbaki-
ra deitu behar da edo 
info@oargi.org helbidera idatzi.
pTolosa.Alpino Uzturre elkar-
teak igandean, hilak 16, txangoa
egingo du. Udana mendatetik
hasiko dira eta Antzuolan buka-
tuko dute. Gorostiaga eta Lan-
darrats mendiak igoko dituzte.
Autobusa San Frantzisko pase-
alekutik 08:00etan irtengo da.
Iraupena 5 ordukoa da, bazki-
deek 11 euro odaindu beharko
dute eta besteek 13 euro. Izena
emateko deitu 943 65 27 89 te-
lefono zenbakira edo 
alpinouzturre@hotmail.com
helbidera idatzi.

ERAKUSKETAK

pAlegia.Maria Luisa Gorrotxa-
tegi zegamarraren margolanak
urtarrila bukaera arte egongo
dira ikusgai Alegiako Jubilatuen
tabernan. Hamabost lan jarri
ditu margolariak.

2 Agurrak

D
Goiza Arratsaldea Tenperatura

2011-01-12
Eguraldia

›› 16°›› 9°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: www.tolosaldea.hitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,

Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA LAINOTUTA

ARRATSALDEA LAINOTUTA

BEROENA 18°
HOTZENA 10°

2 Farmaziak

GAUR

pTolosa.Olarreaga I. Korreo
Kalea, 2. 943 67 01 28.
pLeitza.Plaza, M. T. Elbarren,
36. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

Urrezko ezteiak (2011-01-12).
Zuek zarete gure loteria eta

herentzi hoberena.
Muxu handi bat.

Abegi eta Caritas-en izenean Tolosako Hirukide
Eskolapioak eskolak, orokorrean, eta bertako ba-
txilergoko lehen mailako ikasleek osatutako Sen-
dotzen taldeak, eskolako familia, guraso, ikasle,
irakasle, begirale... guztiei eta Eguberrietako kan-
painan parte hartu duten tolosar guztiei eskerrak

eman nahi dizkiete. «Guztien laguntzari esker
aurtengo kanpaina ere oso arrakastatsua izan da
eta espero baino janari gehiago jaso da. Bakoi-
tzak bere aldetik jarriz mundu hobea lortzeko bi-
dean darraigu eta», esan dute. Kanpaina honen
baitan produktu desberdinak bildu dituzte.HITZA

«MUNDU HOBEA LORTZEKO BIDEAN»

Irudia qTolosa

Zorionak!
Aratz (Tolosa). Gaur 9 urte.

Ondo pasa Mitxelena
familiaren partez.


